
I. ОПШТИ ОДРЕДБИ
Член 1

Врз основа на овој Договор, Работникот _________________ 
од ____________, со живеалиште на ул.________________________  
во __________ и ЕМБГ ___________________ степен на образование, 
заснова работен однос со Работодавачот _____________ за извршување 
на работа: _____________________ со следниве работни задачи:

- Работникот заснова работен однос на определено време за 
период од една година од денот на склучување на договорот, односно 
од ден___, месец___, година_______ до ден___, месец___, година_____ 
и прифаќа да ги извршува работите на работно место Новинар, со след-
ните работни задачи:

- Пишување на статии, вести, стории во координација со уред-
никот, односно уредниците.

- По налог на уредникот односно уредниците да конципира, 
подготвува и изработува прилози и емисии и да извршува други задачи 
доверени од непосредниот раководител.

- Да врши интервјуа од линк или од друго место во координација 
со уредникот, односно уредниците.

- Да води вести, емисии и да подготвува прилози за сите про-
грамски појаси.

- Самостојно или по налог на уредникот, односно уредниците 
обезбедува, изработува, обработува, прегледува и дистрибуира вести и 
други медиумски продукти.

- Подготвува извештаи, анализи или други документи потребни 
за подготовка на вести, стории и статии во кординација со уредникот, од-
носно уредниците.

- Изготвува вести од објави на социјални медиуми, ТВ дебати, 
интервјуа, објавува дописниции подготвува репортажи.-Изработува аген-
циски вести, соопштенија, сервисни информации.

- По потреба, ги обучува и работи со нвовработените и/или по-
малку искусните новинари.

- Врши и други работи по налог на уредникот, односно уредни-
ците.

Член 2
Во случај на реорганизација или структурни промени на Работ-

никот може да му биде понудено прераспределување на друго работно 
место кое одговара на неговата стручна подготовка, кое прераспреде-
лување ќе биде направено по претходна консултација со работникот и 
единствено со негова односно нејзина согласност.

Член 3
Работникот ќе ги врши работите во начело во деловните прос-

тории на седиштето на Работодавачот во Скопје (друг град). По налог на 
Работодавачот, Работникот ќе ги врши работите на целата територија на 
Република Македонија, а може да биде упатуван и на службени патувања 
и вон територијата на Македонија.

Член 4
Во случај на вршење на работите надвор од деловните просто-

рии на седиштето на Работодавачот, истиот врз основа на патен налог 
е должен да му ги подмири трошоците на Работникот врзани со службе-
ното патување, теренски додаток, користење на приватен автомобил за 
службено патување, сместување, гориво, храна, трошоци за одвоен жи-
вот од семејството и смрт на работникот или член на неговото семејство.

Член 5
Работникот го заснова работниот однос со полно работно време 

во траење од 40 (четириесет) часа неделно.
Работната недела на Работникот ќе трае 5 (пет) дена, со ра-

ботен ден од осум часа и распоред на работното време во текот на ра-
ботниот ден во зависност од неделниот распоред утврден од страна на 
Работодавачот.

Работодавачот ќе го истакне распоредот на работење најдоцна 
до крајот на работниот ден во четврток од тековната недела, за целата 
идна работна недела.

За промена на работното време, Работодавачот ќе го извести 
Работникот најмалку седум дена пред промената.

Во договор со Работникот и во врска со професионалниот прис-
тап кон работата, работното време на Работникот може да се продолжи 
со цел за завршување на работата, а согласно условите предвидени во 
ЗРО (и Колективниот договор).

II РАБОТНИ ПРАВА И ОБВРСКИ НА РАБОТНИКОТ 
ДЕЛОВНА ТАЈНА

Член 6
Работникот, на работното место на кое е распореден со овој 

договор, ќе ги врши задачите опишани во овој Договор.  
Работникот е должен совесно, стручно, ефикасно, уредно и 

навремено да ја извршува работата на работното место за кое склучил 
договор за вработување. 

АНЕКС 2 
– Предлог Договор за вработување на определено време  

1. ________________________ со седиште на ________________, застапуван од _______________________ (во понатамошниот текст: Работодавач)

И 2.  _____________________ од ______________, со живеалиште на ул.____________________  во ______________ и ЕМБГ ___________________  
(во понатамошниот текст:Работник)

Врз основа на член 13, 14 15  и 28 од Законот за работни односи („Службен весник на Република Македонија“ бр.62/05, 106/08, 161/08, 114/09, 
130/09, 50/10, 52/10, 124/10, 47/11, 11/12, 39/12, 13/13, 25/13, 170/13, 187/13, 113/14, 20/15, 33/15, 72/15, 129/15, 27/16, 120/18 и „Службен весник на 
Република Северна Македонија“ бр.110/19, 267/20, 151/21, 288/21 и 111/23), го склучуваат следниот:

ДОГОВОР ЗА ВРАБОТУВАЊЕ



Работникот е должен да ги почитува и спроведува прописите 
за безбедност и здравје при работа за кои претходно е известен и обу-
чен од Работодавачот.

Работникот е должен да го известува непосредниот раководи-
тел за суштинските околности кои влијаат на исполнувањето на негови-
те договорни обврски , како и за сите заканувачки опасности по животот, 
здравјето, физичкиот и моралниот интегритет или за настанување на 
материјална штета, што ги дознал при работата и кои би можеле да на-
станат кај работодавачот иликај трети лица.Работникот е должен да ги 
користи средствата за работа на Работодавачот економично, целесо-
образно и одговорно и да ги чува од оштетување и со нив да постапува 
со внимание на добар домаќин.

Работникот е должен да ги почитува општите и посебните пра-
вила на Работодавачот.

Работникот се обврзува дека своето знаење и умеење ќе го 
стави на располагање на Работодавачот и дека совесно ќе ги врши ра-
ботите од својот делокруг на работа. 

Работникот е обврзан за сите процеси или состојби кои можат 
да му нанесат штета на друштвото да го извести директно претпоста-
веното лице. 

Во својата работа Работникот треба  да ги почитува одлуките и 
инструкциите на повисокото раководството на Работодавачот и одлуките 
на Основачот на Работодавачот кои ќе се донесат, а во врска со органи-
зацијата и функционирањето на Работодавачот. Ова не се однесува на 
наредба за потпишување на одредена новинарска содржина, зошто секој 
новинар или медиумски работник има право да одбие уредничка наред-
ба да потпише одредена содржина доколку настанале сериозни промени 
без дозвола на авторот. Новинарот нема да биде отпуштен или неговиот 
договор да биде прекинат или да биде ставен во полоша позиција кога 
тој/таа го користи ова право.

Член 7
Работникот има право да изнесе свое мислење и став, доколку се 

во согласност со професионалните правила на новинарската професија.
Работникот има право да одбие да изготви, напише или да 

учествува во составување на прилог чија содржина е против профе-
сионалните правила на новинарската професија за што на одговорниот 
уредник му доставува писмена изјава.

Работникот има право да не го открие изворот на информација-
та, односно податоците што можат да го откријат изворот согласно со 
меѓународното право и Уставот на Република Северна Македонија. Ра-
ботникот пред да објави информација за којашто не го открива изворот е 
должен за тоа да го запознае одговорниот уредник.

Работникот има право да побара да не биде потпишан како ав-
тор на содржина чија смисла е во значителна мера променета во постап-
ката на уредничка обработка.

Член 8
Работодавачот може да го прошири и измени делокругот на 

работа на Работникот, според образованието и искуството на Работни-
кот, единствено во консултација и одобрување на Работникот. Во овој 
случај ќе се промени и описот на работата наведен во овој Договор и во 
внатрешните прописи за систематизација и внатрешна организација на 
Работодавачот, а правата и обврските на Работникот, ќе бидат уредени 
со нов Опис на работите и работните задачи на Работникот, кој ќе биде 
потпишан од страна на Работникот 

Член 9
Работникот не смее да ги користи за своја сопствена употреба 

или да ги предаде на трето лице податоците што се сметаат за деловна 
тајна според актите на Работодавачот кои му биле доверени или со кои 
бил запознат на друг начин.

На Работникот му е забрането надвор од својата работа да ги 
користи доверливите деловни информации на Работодавачот. Тој не 
смее да ги користи деловните информации во други цели освен за потре-
бите на дејноста на Работодавачот. 

III ПРАВО НА ЗАШТИТА НА ИЗВОР НА ИНФОРМАЦИИ 

Член 10 
Работникот има право на заштита на идентитетот на анонимни-

от извор користен за текст, освен ако тој/таа е ослободен од оваа обврска 
според специјална наредба или изјава од личноста која има корист тајна-
та да биде откриена. Работодавачот не смее да го присили новинарот да 
го открие идентитетот на анонимниот извор. Ова ја вклучува и заштитата 
на професионалниот однос со „свиркач“, заштитата на податоци или кој 
било документ кој би ја ставил во опасност личноста која работи со нови-
нарот за да биде откриено незаконско дело. Новинарот има обврска да го 
заштити нејзините/неговите извори и може да го открие идентитетот само 
ако се докаже дека изворите лажеле или манипулирале.

IV. ЗАБРАНА ЗА КОНКУРЕНЦИЈА

Член 11
Работникот се обврзува во текот на траењето на неговиот ра-

ботен однос дека без претходно одобрение од Работодавачот нема да 
врши работи во свое име и за своја сметка, како и во име и за сметка 
на друго правно или физичко лице кои можат да бидат конкурентни на 
дејностите на Работодавачот.

V ОДМОРИ И ОTСУСТВА

Член 12
Работникот има право на одмор во текот на работниот ден во 

траење од 30 минути.
Работникот има право на одмор меѓу два последователни ра-

ботни дена во траење од најмалку 12 часа, неделен одмор во траење од 
најмалку 24 часа непрекинато. 

Работникот има право на исклучување од професионалните об-
врски (електронска пошта, интернет, социјални мрежи и други службени 
технолошки уреди…) по договореното работно време.

Член 13
Работникот има право на платен годишен одмор од најмалку 20 

работни дена, кои се зголемуваат согласно внатрешните правила на Ра-
ботодавачот, ЗРО и Колективен договор.

Годишниот одмор може да се користи во повеќе делови во дого-
вор со Работодавачот според планот за користење на годишниот одмор 
што го подготвува Работодавачот, со тоа што еден дел од годишниот 
одмор мора да трае најмалку две непрекинати работни недели. Работо-
давачот е должен на работникот да му обезбеди искористување на две 
непрекинати работни недели годишен одмор до крајот на тековната ка-
лендарска година, а остатокот до 30 јуни идната година.

Работодавачот е должен на работникот да му издаде Решение 
за правото на годишен одмор.

Член 14
Работникот има право на платено отсуство најмногу до седум 

работни дена по сите основи во календарската година во случај на: 
1. склучување на брак;
2. породување на брачна/вонбрачна партнерка; 
3. болест на член од потесното семејство; 



4. смрт на член на потесното семејство; 
5. селидба.
За членови на потесното семејство се сметаат брачниот другар, 

невенчан партнер, децата, браќата, сестрите, родителите, усвоителите, 
старателите и лицата кои живеат во заедничко семејно домаќинство.

Член 15
Работникот има право на платено отсуство во случај на стручно 

усовршување на кое е испратен од страна на Работодавачот.
Член 16

Работникот може да побара неплатено отсуство од работа 
најдолго три месеца во текот на календарската година. За време на не-
платеното отсуство на работникот му мируваат правата и обврските од 
работниот однос.

Член 17
Во случај на спреченост за вршење на работата поради болест 

или несреќен случај Работодавачот/непосредниот претпоставен, мора да 
биде известен без одлагање во рок од 24 часа од моментот на спреченос-
та, писмено или усно, евентуално преку трето лице.

Во случај на спреченост за работа Работникот мора и без посеб-
но барање од Работодавачот, а најдоцна во рок од 3 (три) дена од денот 
на настанување на привремената спреченост за работа, да се достави 
потврда од надлежната институција за здравствено осигурување или ле-
кар, а поврзана за причината и траењето на спреченоста.

За време на боледувањето до 21 ден Работникот имаат обвр-
ска да еднаш неделно го известуваат Работодавачот, непосреднен прет-
поставен или неговиот заменик, за подобрувањата на својата здравстве-
на состојба, односно работната способност.

VI ОБУКА

Член 18
Во текот на траењето на работниот однос Работникот не смее 

без оправдана причина да одбие обука на која ќе го прати и чии трошоци 
ќе ги сноси Работодавачот, доколку ова допринесува за подобро извршу-
вање на работите од Работникот.

Работникот кој поминува обука во корист на Работодавачот и 
на кого му е предложено да го направи тоа, има право на надомест на 
трошоците за обука, особено на:

 трошоци за превоз
 трошоци за храна 
 трошоци за сместување
 трошоци за престој на најблиско семејство 
    (деца, сопруг/а, вонбрачен партнер/ка)
Взаемните права и обврски на Работникот и Работодавачот 

кој го упатува Работникот на обука ке бидат регулирани со посебен 
договор.

VII ПЛАТА

Член 19
Работникот има право на:
1. Плата;
2. Додатоци од плата; 
Работникот има право на плата; додатоци од плата(само во слу-

чај на исполнетост на условите), исплата за персонален данок на доход 
и исплата на придонеси за доброволно пензиско и инвалидско осигуру-
вање, здравствено осигурување и социјално осигурување. Вкупниот из-
нос на овие исплати ја претставува бруто платата на Работникот.

Платата на работникот за работа со полно работно време не 
може да биде пониска од минималната плата утврдена со Закон и Колек-
тивен договор.

По одбиток на сите даноци, придонеси и слични давачки Работ-
никот ја прима нето платата.

Работодавачот и Работникот се согласни дека нето платата 
исплатена на Работникот по одбитокот на сите давачки ќе претставува 
основа за пресметка на сите додатоци за плата во согласност со Законот 
за работните односи.

Платата на работникот се состои од основна плата, дел од пла-
та за работна успешност и додатоци од плата. Основната плата се опре-
делува земајќи ги предвид барањата на работното место.

Работната успешност се определува земајќи ги предвид до-
маќинскиот однос, квалитетот и обемот на вршењето на работата.

Додатоците се определуваат за посебните услови при работа, 
кои произлегуваат од распоредот на работното време и тоа за работа во 
смени, работа во поделено работно време, ноќна работа, продолжена 
работа, работа во недела, работа на празници определени со закон и 
додаток за работен стаж.

На работикот му се исплатува минимум 0,5% додаток на основ-
ната плата за работен стаж. 

Платата на Работникот која одговара на работното место до-
говорено со овој Договор, ќе изнесува ______________ денари нето, за 
договорениот број на работни саати, предвидените резултати на работа 
и нормални услови за работа. 

Работодавачот може, врз основа на зголемена успешност на 
Работодавачот и особен придонес на Работникот, да донесе одлука за 
исплата на награда.

Работодавачот на Работникот ќе му исплаќа плата месечно, 
најдоцна до 15 ти во месецот за претходниот месец, на тековна сметка 
на Работникот.

Член 20
За време поминато на службен пат во земјата, Работникот има 

право на надомест на трошоците (дневница), направени постапувајки во 
интерес на Работодавачот и во согласност со неговите налози, а според 
приложените сметки.

На Работникот му се издава налог за службено патување од 
страна на Работодавачот. Работникот е должен во рок од 5 дена од де-
нот на враќање на работното место да го поднесе уредно пополнетиот 
патен налог со сметките за трошоците за службениот пат и извештај за 
извршената работа.

Работникот има право на надомест на трошоците за службен 
пат во странство, настанати постапувајки во интерес на Работодавачот 
и во согласност со неговите налози, на начин, под услови и во висина 
утврдена со посебни општи прописи.

VIII  ОБВРСКИ НА РАБОТОДАВАЧОТ

Член 21
Работодавачот е должен на Работникот да му обезбеди работа 

за која што страните се договориле со Договорот за вработување, како 
и услови, средства и материјал за да може непречено да ги исполнува 
своите обврски и да му обезбеди пристап до работните простории во кои 
ги извршува своите работни задачи.

Работодавачот е должен да обезбеди услови за безбедност на 
животот и здравјето на Работникот во согласност со посебните прописи 
за здравје  и безбедност и заштита при работа, а имајќи ја во предвид 
специфичноста на работата и предвидените работни задачи. 

Работодавачот е должен да обезбеди континуирана обу-
ка на Работникот за безбедност и заштита на неговиот живот и 
здравје во согласност со посебните прописи за безбедност и 
здравје при работа.

Работодавачот е должен да ги штити и почитува личноста, дос-
тоинството и приватноста на Работникот и притоа да обезбеди да не биде 



жртва на вознемирување и полово вознемирување, ниту истиот да биде 
дискриминиран по основ на пол, род етничка припадност, вера, религија, 
боја на кожа, сексуална ориентација, членување во синдикално или друго 
колективно здружување или по било која друга основа заштитена со закон.

Работодавачот е должен на Работникот да му обезбеди соод-
ветно и навремено плаќање за извршената работа, како и други надо-
местоци и додатоци во согласност со одредбите на Законот за работни 
односи и Колективниот договор на Работодавачот.

Работодавачот е должен да му обезбеди мирување на работни-
от однос на Работникот во случаи утврдени согласно Закон и Колективен 
договор.

Работодавачот е должен да го пријави Работникот во задолжи-
телното социјално осигурување и заверена фотокопија со печат од прија-
вата да му врачи на Работникот во рок од три дена од денот на стапување 
на работа.

Работодавачот е должен да обезбеди заштита на собраните, 
обработени и употребени лични податоци за работникот и да ги достави 
на трети лица само ако така е определено со Закон или ако е тоа потреб-
но заради остварување на правата и обврските од работен однос, или во 
врска со работниот однос.

Работодавачот е должен да направи план за безбедност за Ра-
ботникот во случај на ризик како последица на работата, како и во случај 
кога работникот пријавил можни опасности по животот, физичкиот и мо-
ралниот интегритет.

Работодавачот е должен Работникот да го запознае со мерките 
и постапката во врска со заштитата од вознемирување на работно место, 
вклучително и сексуално вознемирување, и со правата, обврските и од-
говорностите на работодавачот и работникот при самото вработување и 
во текот на работењето.   

Работодавачот е должен на Работникот да му овозможи прис-
тап до родово сензитивин тренинг или подигање на совеста за опасности-
те при известување од непријателски или опасни зони, вклучувајќи насо-
чена поддршка за жени и да учествува на обуки за прва помош платени 
од работодавачот. 

Работодавачот е должен да го информира работникот за посеб-
ните ризици кои можат да бидат последица од работата. 

Работодавачот треба да обезбеди родово сензитивни обуки за 
зајакнување на вештините на Работникот во случаи на распоредување на 
работни задачи кои имаат одреден степен на ризик. 

Работодавачот треба да му обезбеди поддршка на Работникот 
во случај на опасност од загрозување на животот, физичкиот или мо-
ралниот интегритет на Работникот или нему блиско лице, а поврзано со 
работата. Поддршката треба да опфати правно и/или психолошко сове-
тување со стручни лица или друг тип на поддршка начини по барање на 
Работникот.  

Работодавачот ќе обезбеди доверлив систем за пријавување 
и заштита од различните форми на насилство, закани и малтретирање 
на работа и/или поврзани со работата, вклучително и против вознемиру-
вање и сексуално вознемирување.

Работодавачот е должен да го организира работниот процес на 
начин што ќе му овозможи на работникот непречено користење на одмо-
рите и правото на исклучување од професионални обврски од член 12 на 
овој Договор.

IX ОТКАЖУВАЊЕ НА ДОГОВОРОТ ЗА ВРАБОТУВАЊЕ

Член 22
Работниот однос заснован со овој договор престанува во со-

гласност со Законот за работни односи на Република Македонија.
Работниот однос засонован со овој договор престанува со спо-

годба, по барање на Работникот, по сила на закон и во други случаи утвр-
дени со закон или Колективен договор. 

Во случај на отказ даден од страна на Работникот, отказниот рок 
е еден месец од датумот на поднесувањето на писменото известување 
со кое го известува Работодавачот за својот отказ, или порано со соглас-
ност на Работодавачот.

X ОСТАНАТИ ОДРЕДБИ 

Член 23
Работодавачот се обврзува веднаш по стапување на Работни-

кот на работа да поднесе пропишана пријава за задолжително социјално 
осигурување и благовремено да ги уплаќа сите придонеси пропишани со 
Закон.

Заверена фотокопија од договорот за вработување и од прија-
вата му се врачува на работникот во рок од три дена од денот на стапу-
вање на работа.

Член 24
Измените на овој договор важат само доколку се направени во 

писмена форма и доколку двете страни на договорот се согласуваат со 
тоа.

Член 25
Работникот изјавува дека Работодавачот му ги направил дос-

тапни општите акти на Работодавачот (добро е да се набројат сите општи 
акти на работодавачот) со кои се регулираат правата и обврските кои 
произлегуваат од работниот однос по сите прашања кои не се регулирани 
со овој Договор и Работникот истите ги прочитал.  

Работодавачот се обврзува на вработените благовремено да 
им ги доставува на увид извршените измени на општите акти, вклучи-
телно и оние со кои се уредуваат правата и обврските на Работниците и 
Работодавачот.

Член 26
Доколку со овој Договор или општ акт на Работодавачот не се 

предвидени посебни одредби со кои се регулираат правата и обврските 
на Работникот и Работодавачот, се применуваат одредбите од Законот 
за работни односи.

Член 27
Овој Договор стапува на сила со денот на потпишувањето на 

истиот од страна на двете договорни страни.

Член 28
Кој и да било спор кој ќе произлезе од овој Договор ќе се решава 

пред надлежниот суд.

Член 29
Овој Договор е составен во 4 (четири) истоветни примероци, 

еден за службата за социјално осигурување, еден за Работникот и два 
за Работодавачот.

Член 30
Овој договор е склучен на ден __________ година и се примену-

ва од денот на стапување на работникот на работа. Доколку е тоа случај, 
овој договор ги заменува сите претходно склучени договори и нивни ане-
кси помеѓу Работодавачот и Работникот.

      Работник,                                                                 За Работодавачот,

_____________________                                       _____________________


